
Kashyapaproktam Vishnu Stotram

કશ્યપપ્રોક્તં વિષ્ણુસ્તોત્રમ્

નમસ્તુભ્યં ભગવતે પુરુષાય મહીયસે ।
સર્વભૂતનિવાસાય વાસુદેવાય સાક્ષિણે॥ ૨૯॥
નમોઽવ્યક્તાય સૂક્ષ્માય પ્રધાનપુરુષાય ચ ।
ચતુર્વિંશદ્ગુણજ્ઞાય   ગુણસઙ્ખ્યાનહેતવે॥ ૩૦॥
નમો દ્વિશીર્ષ્ણે ત્રિપદે ચતુઃશ‍ૃઙ્ગાય  તન્તવે ।
સપ્તહસ્તાય યજ્ઞાય ત્રયીવિદ્યાત્મને નમઃ॥ ૩૧॥
નમઃ શિવાય રુદ્રાય નમઃ શક્તિધરાય ચ ।
સર્વવિદ્યાધિપતયે ભૂતાનાં પતયે નમઃ॥ ૩૨॥
નમો હિરણ્યગર્ભાય પ્રાણાય જગદાત્મને ।
યોગૈશ્વર્યશરીરાય નમસ્તે યોગહેતવે॥ ૩૩॥
નમસ્તઆદિદેવાય સાક્ષીભૂતાય તે નમઃ ।
નારાયણાય ઋષયે નરાય હરયે નમઃ॥ ૩૪॥
નમો મરકતશ્યામવપુષેઽધિગતશ્રિયે ।
કેશવાય નમસ્તુભ્યં નમસ્તે પીતવાસસે॥ ૩૫॥
ત્વં સર્વવરદઃ પુંસાં વરેણ્ય વરદર્ષભ ।
અતસ્તે શ્રેયસે ધીરાઃ પાદરેણુમુપાસતે॥ ૩૬॥
અન્વવર્તન્ત યં દેવાઃ શ્રીશ્ચ તત્પાદપદ્મયોઃ ।
સ્પૃહયન્ત ઇવામોદં ભગવાન્ મે પ્રસીદતામ્॥ ૩૭॥
ઇતિ શ્રીમદ્ભાગવતમહાપુરાણે અષ્ટમસ્કન્ધે ષોડશાધ્યાયાન્તર્ગતં

કશ્યપપ્રોક્તં વિષ્ણુસ્તોત્રં સમાપ્તમ્ ।
ભાગવતપુરાણ । અધ્યાય ૮/૧૬/૨૯-૩૭॥

